
ANNOTATION 

It is known that modern manufactured medicines at all pharmaceutical enterprises around 

the world consist of plant raw materials, which directly increases the need for plants whose 

composition is rich in medicinal and mineral substances. In the Republic, in this regard, in recent 

years, consistent reforms have been carried out on the protection of medicinal plants, the rational 

use of Natural Resources, the organization of plantations where medicinal plants are grown and 

their processing. However, it is also no secret that the demand for natural vitamin foods, which is 

one of the biggest problems nowadays, is growing. Therefore, nowadays there are several natural 

food plants and fruits, in particular figs (Ficus carica L. particular attention is paid to the 

cultivation of both). 

Anjirning vatani Kichik Osiyodir.  Anjir – tutdoshlar (anjirgullilar) oilasiga mansub 

subtropik meva hisoblanadi. MDH davlatlari orasida u Oʻrta Osiyoda, Janubiy Qozogʻiston, 

Qrim, Kavkaz, Moldaviyada va Rossiyaning Krasnodar oʻlkasida tarqalgan. Shuningdek, 

Turkiya, Jazoir, Yevropaning janubida, AQShda katta maydonlarda yetishtiriladi. Yovvoyi holda 

Oʻrta dengiz boʻyi, Kichik Osiyo, Eron, Shimoli-gʻarbiy Hindistonda oʻsadi. Anjir juda 

qadimdan madaniylashtirilgan oʻsimlik hisoblanadi (Osiyoda 5 ming yildan, Yevropada kamida 

2 ming yildan buyon) yetishtiriladi. Oʻzbekistonda  asosan, Fargʻona vodiysida ekiladi. 

O’rta osiyo hududida anjirning ikki turi uchraydi, bular oddiy anjir (Ficus carica L.) va 

Afg’on anjiri (F. afghanistanica Warb.) . Anjir o’simligining asosan (Ficus carica L. ) turi 

Surxondaryo  viloyatining  To’palang,  Sangartak botanik geografik rayonida  ko’plab uchraydi. 

Anjirning bachki novdalardan yaxshi hosil beradigan navlaridan bog‘larda 4x3 m 

(gektariga 833 ta) va 5x4 m (gektariga 500 ta) sxemada bir tanali qilib o‘stirilganda yaxshi  hosil 

beradi. O‘simliklarga yorug‘lik bir tekis tushib turishi uchun yer maydonining joylashish 

holatiga qarab, shimoldan janubga qaratib yoki shunga yaqinroq qilib ekiladi, qatorlar 

yo‘nalishini sug‘orish ariqchalariga moslashtirish zarur. Anjir barglarini to‘kib,  tinim davriga 

kirgandan so‘ng, tuplarni kuzda ko‘mishdan oldin bir yillik novdalaridan 20-25 sm uzunlikda 

qalamchalar tayyorlanadi. Qalamchalar 50 donadan bog‘lanib, 50-60 sm chuqurlikda yerga 

ko‘miladi va ustiga polietilen plyonka tortilib, tuproq tashlanadi. Erta bahorda kunlar isishi bilan 

yer tayyorlanib, 70x10 sm sxemada egatlarga ekiladi va yil davomida parvarishlash ishlari olib 

boriladi. Bog‘ yaratish uchun ikki yilda standart anjir ko‘chatlari tayyor bo‘ladi. Anjir tuplari erta 

bahorda tuproqdan ochilganda ildiz bo‘g‘zidan chiqqan bachki novdalaridan ildizi bilan olib ham 

ko‘chat tayyorlash mumkin. Bir yillik qalamchalarni uy sharoitida shisha idishlarda 

ko‘paytirishda shisha idishga suv solib, qalamchalarni 4-5 donadan  kurtak qoldirilib kesib 

olinadi va bitta shisha idishga 3-4 dona qalamcha solinib, suvga yarim tabletka faollashtirilgan 

ko‘mir tashlanadi. Ko‘mir suv buzilishining oldini oladi va ildiz hosil qiluvchi hujayralarning 

shakllanishiga yordam beradi. Shisha idishdagi suv har kuni bir marotaba almashtirib turiladi. 

Ikki uch haftadan so‘ng, ildizlar hosil bo‘la boshlaganda har biri alohida, gumus va tuproq 

solinib tayyorlangan tuvakchalarga o‘tkazilib parvarishlanadi. 

     Bizning tajribamizda  Termiz davlat universiteti tabiiy fanlar fakulteti botanika tajriba 

uchastkasida mart oyining birinchi haftasida anjir daraxtining ildiz bo’g’zidan olingan  

bachkilaridan olib ekilganda mart oyining to’rtinchi haftasida dastlabki 5-7  bo’lakli panjasimon 

barglar hosil qildi.  Kech kuzda ya’ni oktyabr oyining oxirida tayorlanib, yerga ko’mib qo’yilgan 

anjir qalamchalari aprel oyining ikkinchi haftasida dastlabki barglarini hosil qildi. Ayni shu mart 

oyida  olingan anjir qalamchalari tuproq sharoitida ekilganda esa unuvchanlik kuzatilmadi.  

Hozirgi kunda anjirni ko’paytirishda biogumusli sharoitda urug’ unuvchanligi to’g’risida izlanish 

olib borilmoqda. 

